
MØTE I SAMARBEIDSUTVALET  /  SKULEMILJØUTVALET  - referat:
Det var møte i SU / SMU ved Ringstad skule den 2.mai 2017.
Desse møtte:

Svein Gunnar Remme (FAU).

Simon Grønningsæter. ( FAU).
Oddbjørn Arne Berge (FAU).

Jane Petrin Solheimsnes (FAU).
Birger Johan Bjørdal ( kommunerepr.).

Liv-Kari Ringstad ( repr. frå lærarane).

Sissel Mehl ( repr. frå lærarane).

Andre von Soosten ( repr. frå andre tilsette).

Brede Viddal Orheim (Elevrådsrepresentant).
Selma Dalen Siem (Elevrådsrepresentant).
Randi Rødset Ness ( Kontaktlærar for elevrådet).

Rektor Ringstad skule.

Desse møtte ikkje:
Anita Nordsletten (FAU).

SAK 15 -  2017  - 2018:  HØYRING I HØVE NEDLEGGING AV LIABYGDA SKULE OG
                                         OVERFØRING AV ELEVANE TIL RINGSTAD SKULE.

Samarbeidsutvalet ved Ringstad skule ser det slik at nedlegging av Liabygda skule er ei politisk avgjerd. Skulen ønskjer å understreke at både elevrådet, FAU og Samarbeidsutvalet ønskjer alle elevar hjarteleg velkomne til Ringstad skule, om det skulle verte aktuelt.  Likevel vil ein også minne om at det alltid er kjenslevart å leggje ned ein grendaskule,  og at det er naturleg at ein i prosessen med skulenedlegging lyttar til alle partar. På Ringstad skule er det for tida plass til å ta imot elevane frå Liabygda skule, utan at det vert urimeleg storleik på klassane.

Samarbeidsutvalet vil også uttrykkje ønskje om at Ringstad skule  legg alt til rette på beste måte for å gjere skulekvardagen til eventuelt nye elevar frå Liabygda trygg og triveleg , og ein vil også understreke at det er viktig at Stranda kommune for sin del legg til rette med ekstra ressursar, om situasjonen skulle tilseie det , i høve det å sikre ein god overgang for eventuelt nye elevar frå Liabygda.

SAK 16 -  2016 – 2017:  AVSLUTNINGSTUR / SKULETUR I 7.KLASSE.
Rektor orienterte litt om skuleturar som avslutning i 7.klasse. Desse turane kan no i innhald verte noko tilfeldige og varierande, og med relativt mykje arbeid pålagt foreldra i høve organisering. Målet bør vere å få til eit fast opplegg i høve avslutningstur for elevane i 7.klasse, inntil ein forhåpentlegvis igjen får på plass det tradisjonelle leirskuleopphaldet,  når økonomien tillet det. Må finne eit turmål med med to dagars tur og ei overnatting, til dømes frå torsdag til fredag saman med lærar og foreldre, og der eventuelt elevane kan halde fram ei ekstra natt til laurdag med kun foreldra i meir privat regi.

SAK 17 -  2016 – 2017:  TRAFIKKSIKRINGSTILTAK I OMRÅDET VED RINGSTAD 
                                       SKULE.

Rektor orienterte om brev sendt til Stranda kommune og med kopi til Vegvesenet, i høve desse tema:

Tynne ut skog / sage ned tre på naboeigedom for å få betre sikt i krysset ved skulen.

Få opp skilt med parkering forbode på strekninga frå krysset til skuleporten.

Eiga seperat innkøyring til biloppstillingsplassen ved skulen.

Plassering av ballbingen.

Tynne ut skog / sage ned tre i innersving ved Ousbrua.

Få opp skilt på biloppstillingsplassen ved Ousbrua som regulerer parkering for å sikre fri snuplass for skulebussane.

Oppgradere biloppstillingsplassen ved bedehuset med fast dekke , oppmerking og betre lys.

Elles minner Samarbeidsutvalet om at det ved fotgjengarovergangen ved bedehuset bør kome 
betre lys og betre varsling / skilting for å sikre elevane på veg til og frå Ringstad skule.
 Ringstad skule den 3.mai 2017.

                                                                         - Bjørn Helge Nygård -              

